
Madam jom bertiktok!

CERITERA KELAS TERAKHIR 20224!

Oleh: Faizah Binti Kamarudin

Setiap yang bermula pasti akan berakhir. Begitulah yang berlaku setiap semester. Sudah
ditetapkan di UiTM, sesi kuliah adalah selama 14 minggu sahaja. Makanya bila kelas pada minggu ke
14 tu, pelajar-pelajar yang berani tu akan mengajak madam bergambar bersama-sama. Hehe. Tak
semua pelajar yang berani nak ajak madam ni bergambar. Biasalah madam ni terkenal dengan
kegarangannya. Garang sebab sayang. Tapi sering disalahertikan. Kesian madam.

Semester 20224 adalah kali ketiga madam mengajar pelajar-pelajar antarabangsa. Kali
pertama dan kedua dulu, ketika madam masih mengajar di UiTM Shah Alam. Masa tu, pelajar dari
Yaman dan Sudan. Kali ini, madam mengajar pelajar dari Indonesia pulak. Mungkin kerana dari
rumpun yang sama, maka tiada masalah sangat dalam komunikasi. Hahaha.

Kembali ke cerita asal. Melalut pulak. Petang tu, slot kelas terakhir bila masing-masing sudah
siap menjawab soalan latihan, datang lah wakil kelas, si Ucop dengan tersengih-sengih mengajak
madam bertiktok. Bukan ajak bergambar, ya. Bertiktok! Yang lain macam adik-adik yang sedang
menunggu si abang minta izin daripada mak yang garang. Hahaha.

Ucop : Madam, jom tiktok 05 dulu!
Madam : Apa tu? Saya ni ada je tiktok tapi tak pernah buat video muka saya.
Ucop : Macam ni, madam. Sir Mezan pun dah buat. Ni ni, madam.

Beria-ia si Ucop menunjukkan contoh tiktok yang mereka sudah buat dengan pensyarah yang
lain. Riuh la kelas. Masing-masing pun mengajak madam buat tiktok. Makanya, madam pun layankan
juga. Hmmm, kalau dulu pelajar ajak bergambar je. Sekarang pelajar ajak bertiktok. Sungguh masa
sudah berubah. Pelajar pun bertukar. Generasi sudah berubah! Tengok lah gambar di bawah ini,
tangkap layar dari video tiktok madam. Macam-macam aksi sebenarnya dari mereka. Muka masing-
masing termasuk madam sangat gembira masa kelas terakhir bagi sesi 20224.

